
«17.08.2017 ստացա հեռախոսազանգ քննիչ Վլադիմիր Մինասյանից 

(ներկայացավ Վալոդ), ով ինձ հայտնեց, որ քննչական կոմիտեից ստացել 

է նյութեր, որոնք հրապարակվել են Հետք թերթում, հղումը 

կից՝ http://hetq.am/arm/news/81330/hatuk-qnnchakan-tsarayutyuny-kqnni-

hetqi-hraparakumum-arka-hancagortsutyan-hatkanishnery.html, և հրավիրեց 

ՀՔԾ ժամը 10:00: Ես 10:00 ներկայացա Վալոդի մոդ և ներկայացրեցի 

բոլոր փաստերը, դիմում բողոքները 2016 հունվարից մինչև 2016 hուլիս, 

հանցագործության մասին հաղորդումն իմ ստորագրությունով և այլ 

փաստաթղթեր քրեական գործի միջից, որոնք ապացուցում են իմ 

հանդեպ մեղադրանք հարուցելու ապօրինի և անհիմն լինելու հիմքերը, 

ինչպես նաև 2016 հուլիսի 8-ից գործի կարճման մասին որոշումը: Ես նաև 

զգուշացրեցի, որ հանցագործության մասին հաղորդումն ուղարկել եմ 

նաև էլ. Փոստով և առաջարկեցի ծանոթանալ փաստերին և դիմել ինձ 

հարցերի դեպքում: Վալոդն ասաց, որ պետք է մոտենամ 19.08-ին, և որ նա 

պետք է ցուցմունք վերցնի, և պետք է որոշ թղթեր ստորագրեմ: Ես 

ներկայացա 21.08-ին, քանի որ 19.08-ին վատառողջ էի: Ժամը 11:00-ին 

մոտ ես մոտեցա և հարցրեցի արդյոք Վալոդը ծանոթացել է փաստերին և 

արդյոք ունի որևէ հարց, ինչին նա պատասխանեց, որ փաստաթղթերն 

իրեն չեն հետաքրքրում և նա պետք է ինձ նորից հարցաքննի: Դրանից 

հետո նա ինձ տվեց քրեական օրենսգրքի 333 հոդվածը և ասաց որ 

ստորագրեմ: Ես այն ստորագրեցի, որից հետո նա ինձ հայտնեց, որ 

օրենքն ինձ պարտադրում է հանցագործության մասին հաղորդումը գրել 

անձամբ, ձեռագիր: Ես Վալոդին հայտնեցի, որ 2 ինսուլտ տանելու 

հետևանքով ձեռքիս չեմ տիրապետում և դժվարանում եմ ձեռագիր գրել: 

Այդ հանգամանքն անտեսելով՝ Վալոդը ստիպեց ինձ ձեռագիր 

ներկայացնել դիմումը և գրելու ժամանակ ինձ ուղորդում էր, թե ես ինչ 

գրեմ: Երբ ես մեծ դժվարությամբ ավարտեցի գրելը, նա վերցրեց գրածս և 

սկսեց ինձ ծաղրել և ձեռք առնել՝ ասելով, թե ես ինչպես եմ աշխատել և 

գնդապետ դարձել: Այդ ծաղրանքներին նա ստացավ հստակ 

պատասխան: Դրանից հետո Վալոդն ասաց, որ ես պետք է ցուցմունք 

տամ: Իմ տվյալները գրելուց հետո սկսվեցին շատ հետաքրքիք և 

տարօրինակ հարցադրումներ, որոնք ինձ հիշեցրին 2014 թվականի 

քննչական կոմիտեի Ամբակում Գրիգորյանի և Արա Մկրտչյանի 

անհեթեթ և հանցագործ գործելաոճը, և 2015-ի դեկտեմբերից մինչև 2016 -

ի հուլիսը հանցագործ Բագրատ Ադամյանի պահվածքն ու գործելաոճը: 

Վալոդը, խախտելով ք.դ. օրենսգիրքը, սկսեց իր հարցաքննությունը իմ 

ընտանիքի կազմից՝ կնոջս անուն ազգանուն, երեխաներիս անուններ: Իմ 

հարցին, թե ինչու թոռներիս անունները պետք չեն, պատասխանեց որ 

թոռներն էական նշանակություն չունեն գործի համար, երբ հարցրեցի, թե 

երեխաներս և իրենց գտնվելու վայրը ինչ նշանակություն ունեն գործի 

համար, նա պատասխանեց, որ պետք է երեխաներիս ՍԷԿՏ 

համակարգով ստուգի, իսկ այն հարցին թե ինչու է պետք ՍԷԿՏ 

համակարգով երեխաներիս ստուգել, նա ասաց, որ հնարավոր է բանկից 

փողերով երեխաներս գնացել են հանգստանալու: Զուգահեռ տանելով 

Ամբակում Գրիգորյանի, Արա Մկրտչյանի, Բագրատ Ադամյանի և 

Վալոդի գործելաոճի միջև՝ կարելի է հասկանալ, որ իրենք գործում են 

միանգամայն նույն ոճով և նույն մտածելակերպով: 

Ես պահանջեցի, որ այդ հարցը և ենթադրությունը ընդգրկեն 

հարցաքննության արձանագրության մեջ, սակայն Վալոդը հրաժարվեց: 

Այդ ժամանակ ես հասկացա, որ Ձեր կողմից նշանակած քննիչը գնում է 

նույն ճանապարհով ինչ ՔԿ-ի քննիչները և հրաժարվեցի որևէ ցուցմունք 

տալուց: Այդ ժամանակ Վալոդը ինձ հայտարարեց, որ ես ընդհանրապես 

չեմ հասկանում թե ինչ է քննությունը և ասաց, որ նա արդեն նախօրոք 

գիտի, որ քննիչները գալու են ասեն, որ ընդհանրապես նման բան չի եղել 

և իչենք անմեղ և ազնիվ են: Ես դրան պատասխանեցի, որ շատ լավ 

տեղյակ եմ, և որ Վալոդը դեռ չէր ծնվել, երբ ես գիտեի թե ինչ է քրեական 

գործն ու քննությունը, նաև յոթ ամիսների ընթացքում լավ ծանոթացել եմ 

ՔԿ-ի վերը նշված անձանց հանցագործ գործելաոճին, որի պատճառով ես 

զրկված եմ եղել իմ սահմանադրական բոլոր իրավունքներից (ապրելու, 

տեղաշարժվելու, բուժում ստանալու, դեղորայք գնելու և այլ)։ Այդ 

պատճառով հիմա ինձ չի զարմացնում Վալոդի գործելաոճը։  

Հիմա ուզում եմ Վալոդին և բոլորին զգուշացնել հանգիստ թողնել իմ 

ընտանիքի անդամներին։ 2014 թվականից նույն խաղերին լավ ծանոթ եմ, 

և մինչև այսօր ես և իմ ընտանիքը տուճված ենք այդ հանցագործ 

խաղերից և գործելաոճից։ Իմ ընտանիքին և երեխաներին ստուգելու 

փոխարեն, ՍԵԿՏ համակաևգով, ալեհավաքների համադրությամբ 

(ինչպես Վալոդն է ասում <<անտենեքով>>), հեռախոսային 

վերծանումներով ստուգել Վահագ Հարությունյանին։ Նաև իմ ընտանիքի 

անդամների վերաբերյալ տարօրինակ հարցեր տալու փոխարեն, նույն 

հարցերն ուղղել Վահագ Հարությունյանին, իր ընտանիքի անդամներին, 

հարազատներին, ճշտել իրենց ունեցվածքը, գտնվելու վայրը և այլն, և 

չշփոթել իմ ընտանիքը իր իմացած ընտանիքների հետ։ 

Նույնակերպ ստուգել Ամբակում Գրիգորյանին, իր ընտանիքի 

անդամներին և իր ունեցվածքը, Արա Մկրտչյանին, թե ինչպես է 2014 թ.-ի 

սեպտեմբերից հետո իր բնակարանը վաճառել, Նոր Նորքի երկրորդ 

մասիվի Մոլդովական 50/4 բնակարան 27, առաջին հարկ, վաճառել է 

30,000 ԱՄՆ դոլարով և գնել է մի քանի անգամ ավել գնով բնակարան: 

Ստուգել Բագրատ Ադամյանին, թե ինչպես է փաստաբան Հրանտ 

Ավետյանի հետ նախօրոք հեռախոսազանգով պայմանավորվել թե ինչ 

խարդախություն պետք է անեն իմ նկատմամբ դեկտեմբերի 23-ին, և քանի 

անգամ են առանձ ինձ հանդիպել: 

Ստուգել Հրանտ Ավետյանի պայմանագրերը, որոնց մասին մանրամասն 

ներկայացրել եմ թե գլխավոր դատախազություն (ձայնագրությունների 

հետ միասին) թե քննչական կոմիտե։  

Վլադ Մանգասարյանին, Կարեն Հովհաննիսյանին, դալալ Մոսոյին, 

Միքայել Գրիգորյանին, Կարեն Գևորգյանին, Ղևոնդ Ղալումյանին, 

Գագիկ Բաբաջանյանին, Արթուր Վարսանյանին, և իր Մացակյանների 

խմբին և ուրիշներին քրեական գործի միջի առկա սուտ ցուցմունքներից և 

սուտ մատնություններից, թե ինչպես են թալանել մարդկանց և 

պետությանը։ 

Ամբակում Գրիգորյանի և քննչական խմբի կողմից Վլադ Մանգասարյանի 

ողջ քննությունը եղել է ուղորդված՝ առանց բազմակողմանի և օբյեկտիվ 

քննության, առանց ապացույցները ստուգելու։ Դրա պատճառով 

պետությանը հասցվել է 2,6 միլիարդ դրամի վնաս։  

Իսկ ինչ վերաբերում է ինձ մեղադրանք առաջադրելու հարցին, որը 

Վալոդն ասում է, որ ինձ մեղադրանք են առաջադրել գործի 

շրջանակներում և ասում է, որ ճիշտ թե սխալ, գործը դադարեցվել է։ 

Հիմա ուզում եմ դիմել Վալոդիկին․  գործի շրջանակներում 

ընդհանրապես որևիցե փաստ գոյություն չունի, թեկուզ նմուշի համար, 

որն առնչվի ինձ հետ, բացի խարդախ և ստախոս Կարեն Հովհաննիսյանի 

սուտ ցուցմունքներից, որոնք քննչական խումբն ու Ամբակում 

Գրիգորյանը պարտավոր էին մինչև ինձ վրա գործ հարուցելը 

բազմակողմանի և օբյեկտիվ ստուգել։ Կարեն Հովհաննիսյանի 

ցուցմունքների հիման վրա, ով հանդիսանում է երրորդ անձ, և սուտ 

ցուցմունքներ է տալիս, առանց հանցագործության մասին հաղորդման, 

առանց դիմում բողոքի, առանց կնիքի պատճենահանված լիազորագրի 

հիման վրա ընդհանրապես իրավունք չունեին գործ հարուցելու և 7 ամիս 

ավել ինձ պահելու պատանդի կարգավիճակում։  

Այժմ անցնում եմ ամենահետաքրքիր մասին, 25.08.2017-ին ժամը 17:31 

ինձ զանգահարում է Վալոդը, 011900053 համարից և շատ 

արհամարհական ձևով, դիմելով ինձ անունով, երբ իրենից թե տարիքով, 

թե կոչումով ավելի բարձր եմ, և ասում է, որ պետք է գամ մանրամասն 

ցուցմունք տալու, թե ով է ներկա եղել, երբ փող եք տվել և այլ անհեթեթ 

հարցեր: Նա ասում է. 

⦁ Ես կարամ ասեմ, նրանք եկել են, բացատրություն տվել են և ասել են 

տենց բան չի եղել, իսկ գործը ճիշտ թե սխալ, դադարեցվել է: 



Նաև Վալոդն ասում է․  

- Հիմա ում վրա գործ ենք հարուցում և կարճում, ուրեմն սաղս 

հանցագործ ենք՞։ 

Պատասխանեմ՝ այո, հանցագործ եք, եթե առանց դիմում բողոքի, առանց 

քրեական գործում բավարար ապացույցներ լինելու, առանց 

բազմակողմանի և օբյեկտիվ քննության արդյունքների գործ եք 

հարուցում և մարդուն զրկում եք իր սահմանադրական բոլոր 

իրավունքներից, ապա, այո, հանցագործ եք, ըստ քրեական օրենսգրքի 

336 հոդվածի, որը գրված է հատուկ ձեզ համար։ 

Շարունակելով Վալոդիկի միտքը, եթե տենց բան չի եղել, այն ժամանակ, 

երբ բոլոր փաստերը ներկայացրել եմ, և իրենք քաջատեղյակ են եղել, 

քրեական գործը դեռ կարճված չէր, թող այն ժամանակ սուտ մատնության 

հոդված դնեին վրաս և ապացուցեին, որ նման բան չի եղել և իրենք 

<<ազնվագույն >> մարդիկ են: 

Եթե տենց բան չի եղել ապա ինչու 2014 թվականի հոկտեմբերից հետո 

քրեական գործում Կարեն Հովհաննիսյանի և Վլադ Մանգասարյանի 

ցուցմունքների հետ կապված ոչ մի գործողություն չեն արել: Նույն 

բնակարանի հետ կապված մանրամասն տվյալները քրեական գործում 

առկա են, թե բնակարանը ումն է եղել, ով է վաճառել, ով է գնել, որ 

բանկում են գրավ դրել, ինչպես է Մացակյանների խումբը 

խարդախություն արել և այլն (մանրամասն տվյալները առկա են 

քրեական գործում, 11․ 03․ 2016 գրության մեջ 12/12/1589-16, ուղված 

Բ․ Ադամյանին), սակայն նույնիսկ նմուշի համար ոչինչ չեք կարող գտնել 

իմ անվան հետ կապված, որ Բագրատ Ադամյանը դրել է իր մեղադրանքի 

մեջ: 

Եթե տենց բան չի եղել և իրենք համողված էին իմ մեղավորության մեջ, 

ապա օրենքով պիտի ինձ ձեռփակալեին: Եթե հանցագործ Բ. Ադամյանի 

կողմից գրված մեղադրանքը ճիշտ է, նա պարտավոր էր ինձ ձեռփակալել, 

այլ ոչ նախօրոք կազմակերպած խարդախություն իրականացնել:  

Այդ ամենը շատ լավ կազմակերպված, պլանավրված և հաշվարկված էր 

խարդախների խմբի կողմից (Ա․  Գրիգորյան, Բ․  Ադամյան, Հ․  Ավետյան 

և այս ամենին քաջատեղյակ Վ․  Հարությունյան): Ես գումար նոր էի 

ստացել բանկից և դեկտեմբերի 26-ին պիտի մեկնեի Միացյալ 

Նահանգներ բուժման։ Երբ դեկտեմբերի 23-ին ինձ կանչեցին քննչական 

կոմիտե (մանրամաները առկա են իմ դիմում բողոքներում) և մեղադրանք 

առաջադրեցին և իրենց կատարած հանցագործության պատճառով 

անձնագիրս վերցրեցին, իմ առջև մնում էր 2 ընտրություն. կամ Նոր 



Տարին անցկացնել բանտում, կամ գումար տալ: Իսկ գումարը անձամբ 

տվել եմ այդ խարդախներին՝ Հրանտ Ավետյանին և Բագրատ 

Ադամյանին, քանի որ, ըստ իրենց սցենարի, Բագրատ Ադամյանն արդեն 

վերակարգ էր կանչում՝ ինձ բանտ տեղափոխելու նպատակով:  

Եթե տենց բան չի եղել, ապա ինչու եմ 2014 թվականի սեպտեմբերի 12-ին 

գնացել Արա Մկրտչանի տուն և գումար հանձնել: Վալոդն ասում է 

կարողա <<կոֆե>> խմելու ես գնացել իրենց տուն, իսկ Արա Մկրտչյանը 

կարող է ասել, որ գնացել էի խորոված ուտելու, սակայն նա ոչ մի 

պատրվակով իրավունք չուներ իրենց տանը իմ հետ հանդիպելու և ինձ 

առաջարկներ անելու: Եթե տենց բան չի եղել, թող ինձ սուտ մատնության 

համար մեղադրանք առաջարկեին 24.03.2016, երբ Բ. Ադամյանին 

հայտնել եմ Ամբակում Գրիգորյանի և Արա Մկրտչանի 

հանցագործությունների մասին և պահանջել իրենց կանչել, որպեսզի 

նույնը կրկնեմ իրենց ներկայությամբ: Տվյալ ձայնագրությունները 

հրապարակել եմ Հետք թերթում: 

Իսկ ինչ վերաբերում է Գլխավոր դատախազության Վ. Մուրադյանին և 

վերահսկող դատախազ Վ. Պողոսյանին, ում անմիջական 

պարտականություններ իմանալ քրեական գործի բոլոր մանրամասները, 

ի պաշտոնե, և ով պարտավոր էր վերահսկողություն իրականացնել այլ 

ոչ թե թողնել իր քմահաճույքին: Համաձայն ք.դ. օրենսգրքի 24 ժամվա 

ընթացքում քննիչը պետք է զեկուցեր վերահսկող դատախազին և 

դատախազը պիտի պահանջեր բազմակողմանի քննության հիմքերը: Այդ 

ժամանակ գործը կկարճվեր տեղում այլ ոչ թե 7 ամիս անց:  

Դրա փոխարեն կատարում են անհեթեթ ոչ իրավական 

գործողություններ, կանչում են իրենց գործընկեր խարդախ Հրանտ 

Ավետյանին, ով միջնորդություն է գրում 01.07.2016 ամսաթվով, որ 

համաձայն ք.դ. օրենսգրքի 35, 53 հոդվածներով գործը կարճում են և 

բանկային անդորրագիր են կցում գործին, իբր Հրանտ Ավետյանը իր 

անունից իրեն փող է փոխանցել, 875000 դրամ, իսկ 2014թ.-ի 

պայմանագիրն ու անդորրագիրը, երբ վճարել եմ մոտ 1 մլն դրամ ինձ 

մինչև այսօր չեն տրամադրել:  

Վ. Մուրադյանն էլ, իր հերթին, պարտավոր էր վերահսկել Վ. 

Պողոսյանին, և ոչ թե բանակցությունների ուղարկել իր եղբորը Վարդան 

Մուրադյանին և Նաիրի Մարգարյանին: Սա նույնպես կարելի է ստուգել 

վերծանումներով և ալեհավաքների համադրությամբ: 

Իմ բոլոր բողոքներին, որոնք ներկայացվել են 1 տարի 9 ամիս շարունակ, 

Վ. Պողոսյանի և Բ. Ադամյանի միակ պատասխանը եղել է այն, որ գործը 

ք.դ. օրենսգրքով 102 հոդվածով հետաձգվում է:  



2016թ.-ի հունիսի 13-ին, Ամբակում Գրիգորյանը, Բագրատ Ադամյանը և 

Հրանտ Ավետյանը կազմակերպեցին առերեսում հարցաքննություն 

դալալ Մոսոյի հետ, ով իրենց խարդախության գագաթնակետն էր: Այդ 

հարցաքննությունից ամնիջապես հետո, 20.06.2016 ես բողոք 

ներկայացրեցի գլխավոր դատախազություն, ներկայացրեցի 

ձայնագրությունը և Բ. Ադամյանի կողմից տպած և ստորագրած 

հարցաքննության արձանագրությունը: Բողոքում մանրամասն նշեցի թե 

ինչպես են Բ. Ադամյանը և Հ. Ավետյանը ուղորդված ցուցմունք վերցնում 

այնպես, ինչպես իրենց պետք է՝ առանց արձանագրելու իմ ասածները: 

Երկրորդ բողոքս գրել եմ 22.06.2016-ին, որտեղ մանրամասն ներկայացրել 

եմ իրենց արած հանցագործությունները և ներկայացրել 

ձայնագրությունները: 

Երրորդ բողոքը գրել եմ 27.06.2016-ին, որտեղ նույնպես մանրամասն 

ներկայացրել եմ իրենց կատարած հանցագործությունները՝ 

խարդախությամբ գումար վերցնելու համար: Բողոքը նաև ներառում է 

գումարի չափը և հանցագործների անունները: Ինձ շանտաժների և 

բանսարկությունների գինը կազմել է 100 000 ԱՄՆ դոլար, իսկ խարդախ 

Վլադ Մանգասարյանի և նրա տղայի գողոնը կազմել է 133 000 ԱՄՆ 

դոլար։ 133 000 ԱՄՆ դոլարը իմ գնած բնակարանի արժեքն է, որն մինչ 

այժմ չեմ ստացել, բնակարանի առք ու վաճառքի նախնական 

պայմանագիրը՝ հաստատված նոտարի կողմից, ստորագրած իմ՝ որպես 

գնորդ, և Վլադ Մանգասարյանի՝ որպես վաճառող, ներկայացրել եմ 

քննչական կոմիտե և այն առկա է քրեական գործի մեջ։ Սակայն այդ 

փաստին քննչական կոմիտեն չի անդրադարձել, որևիցե գործողություն 

չի կատարել և ինձ չի ճանաչել որպես տուժող։ Դրա փոխարեն 

հանցագործ Բ․  Ադամյանը Վ․  Մանգասարյանից ուղորդված ցուցմունք 

է վերցնում, իբր ես, իմ ագահության պատճառով, Վլադից գողացել եմ 500 

000 ԱՄՆ դոլար, և Ամբակում Գրիգորյանը, Բ․  Ադամյանը և Վ․  

Մանգասարյանը հրճվում են իրենց կատարած հանցագործությունից։ 

Չորրորդ բողոքը գրել եմ 04.07.2016-ին գլխավոր դատախազ պարոն Գ. 

Կոստանյանին: Նշել եմ, որ հանցագործները պետք է պատժվեն: Նույն 

բողոքը նաև տպագրվել է Հետք թերթում: 

Հինգերորդ բողոքը գրել եմ 08.07.2016, տվել եմ հաղորդում 

հանցագործության մասին: 

11.07.2016-ին նույն մանրամասն միջնորդությունը ուղարկել եմ գլխավոր 

դատախազություն և 15.07.2016-ին <<տաղանդավոր>> դատախազ Վ. 

Պողոսյանն ինձ հայտնում է, որ Ձեր նկատմամբ քրեական 

դատապնդումը դադարեցված է: Այդ պատասխանից հետո և քրեական 



դատապնդումը դադարեցված լինելու մասին որոշումը ստանալուց հետո 

նորից դիմել եմ քննչական կոմիտե և դատախազություն (21.07 և 29.07)՝ 

նշելով, որ իմ հանդեպ կատարվել է հանցագործություն և խնդրել տալ 

գրավոր պատասխան, սակայն ոչինչ չեմ ստացել: Դրանից հետո 

բազմաթիվ անգամ գրավոր դիմել եմ, և կրկին ոչ մի պատասխան: Մեկ 

տարի երկու ամիս ոչ մի պատասխան չեմ ստացել, միակ պատասխանը 

եղել է, որ Ձեր հանդեպ գործը կարճվել է: Միայն 26.06.2017-ին և 

01.08.2017-ին Հետք թերթում իմ կողմից հրապարակած փաստերից հետո, 

անհասկանալի է թե ինչու, քննչական կոմիտեի ներքին անվտանգության 

աշխատակիցները ինձ զանգահարում են և շատ զարմացած ինձ 

հրավիրում են քննչական կոմիտե, իբր իրենք ոչինչից տեղյակ չեն եղել և 

ուզում են, որ իրենց հայտնեմ մանրամասներ: Ես պատասխանել եմ, որ 

զարմանալ պետք չէ, որ դա իրենց սուրբ պարտականությունն է դրա 

մասին իմանալ: Դրանից հետո ես հաղորդում եմ տալիս 

հանցագործության մասին ՀՔԾ, որում նշում եմ բոլոր փաստերը, որոնք 

առկա են քրեական գործում: Իմ հաղորդման հետ զուգահեռ քննչական 

կոմիտեն, ի դեմս Վահագն Հարությունյանի, նյութերը նորից ուղարկում է 

ՀՔԾ, և Հետք թերթում տպագրում են հոդված, կից ներկայացնում եմ 

հատված այդ հոդվածից. 

== 

Ինչպես հայտնում են քննչական կոմիտեից՝ վիճարկվում է քննչական 

կոմիտեի առանձին աշխատակիցների գործողությունների 

իրավաչափությունը՝ մեղադրելով ծանր հանցագործություն կատարելու 

մեջ։ Հրապարակման հիման վրա կոմիտեի ներքին անվտանգության 

վարչությունում  կատարված նախնական ուսումնասիրության ժամանակ 

Արմեն Գալստյանը գրավոր հաստատել է, որ հրապարակված հոդվածի 

հիմքում դրված տեղեկություններն ինքն է տրամադրել լրատվամիջոցին 

և պնդել դրանք։ 

==  

Շատ զարմանալի է, որ իմ բոլոր նշված դիմում բողոքների վրա առկա է 

թե Վահագ Հարություննանի թե Ամբակում Գրիգորյանի 

մակագրությունները, որոնք հասցեագրել են Բ. Ադամյանին, առանց 

որևիցե ցուցումի, ով կատարել է այդ հանցագործությունները: Դիմումը 

արհամարհել են և կցել քրեական գործին: 

Հարգելի Վահրամ Շահինյան, խնդրում եմ գործը հանձնարարել 

բանիմաց և բարեխիղճ քննիչի, ով չի աշխատի քննչական կոմիտեի 

քննիչների ձեռագրով և ոճով»: 



 

 

 

 
 


